Dª ROSA-ANA PRADA QUEIPO SECRETARIA DO CONCELLO DE AMES NA PROVINCIA DA CORUÑA
CERTIFICO: QUE O PLENO DESTE CONCELLO LEVOU A CABO SESIÓN ORDINARIA O DÍA 28 DE AGOSTO DE 2008, DESA REUNIÓN REDACTOUSE A CORRESPONDENTE ACTA QUE É DO TEOR LITERAL SEGUINTE.

ACTA DA SESIÓN ORDINARIA LEVADA A CABO POLO PLENO DO CONCELLO O DÍA 28 DE AGOSTO DE 2008.-

No Salón de Sesións da Casa do Concello de Ames, ás vinte horas e trinta minutos do día vinte e oito de agosto de dous mil oito, reúnese o Pleno do Concello en sesión ordinaria de primeira convocatoria, baixo a presidencia do Sr. alcalde don Carlos Antonio Fernández Castro, e coa asistencia dos señores concelleiros/as seguintes:

	Grupo municipal socialista
	Grupo municipal do Partido Popular
	Grupo municipal do BNG

	Santos Lorenzo Lorenzo

Gustavo E. Nieto Santiago

Isabel Pereiro Vila

Úrsula Seijas Seoane

José Varela Abeledo

Francisco Villaverde Marcos

Patricia Conde Lois
	Santiago V. Amor Barreiro

Mª Dolores Fernández Álvarez

Ramón García Argibay

Emilio Martínez Carballeira

Bernardo Moar Miguez

José Pérez Bello

Alfonso Rey López


	Olalla Alvite del Río 

Xosé M. Fernández López 

Victor Vicente Díaz

Mercedes Vidal Baamonde 




Non asisten pero xustifican a súa ausencia, a concelleira dona Isabel González Cancela e o concelleiro don David Santomil Mosquera.
Asiste o señor interventor do Concello, don José Antonio Rueda de Valenzuela.

Actúa como secretaria a titular da Corporación, dona Rosa-Ana Prada Queipo.

O señor alcalde don Carlos Antonio Fernández Castro saúda a todos os presentes e da comezo a sesión ordinaria do Pleno municipal correspondente ó día 28 de agosto de 2008 dando lectura aos puntos da orde do día convocada ao efecto. 

A) PARA DAR CONTA:

1.- Dar conta dos decretos ditados pola Alcaldía dende a última sesión plenaria ordinaria. 

 O señor alcalde don Carlos Antonio Fernández Castro informa á Corporación que os decretos ditados pola Alcaldía dende a derradeira sesión plenaria ordinaria estiveron a disposición de todos os concelleiros/as na Secretaría Xeral, en papel timbrado da Xunta de Galicia, ademáis dos duplicados existentes nos distintos departamentos do concello.

2.- Aprobación, se procede, da acta anterior.

Intervén o voceiro do grupo municipal do BNG don Xosé Manuel Fernández López para dicir: “Sobre a acta do día 31 de xullo de 2008 nós solicitamos a principios de agosto a gravación dese pleno, xa que foi unha sesión bastante intensa e se fixeron determinadas afirmacións. Nos gustaría que se nos facilitase esa copia, por tanto de momento non imos apoiar esa acta.”

Toma a palabra o señor alcalde don Carlos Antonio Fernández Castro que di: “ Non hai ningún problema en retirala da orde do día e deixala para a seguinte sesión”.
Intervén o voceiro do grupo municipal do BNG don Xosé Manuel Fernández López para dicir: “ De todos os xeitos hai unha cousa en concreto que xa quero dicir agora para que a vaian corrixindo, que é que na páxina 29 onde di “demencia” debe dicir “vehemencia”. 

3.  Proposta de Declaración  institucional diante do Día do Cooperante.

Toma a palabra o señor alcalde don Carlos Antonio Fernández Castro que di: “Pasamos así ao punto seguinte, que é a proposta de declaración institucional diante do Día do Cooperante. Este tema debateuse na sesión celebrada pola comisión informativa permanente de educación, cultura, deportes, mocidade, servizos sociais e políticas de igualdade, o día 22 de agosto de 2008 no punto segundo. Como queda reflectido na acta, tras as oportunas intervencións a comisión informativa por maioría absoluta cos votos a favor dos representantes do grupo municipal do BNG e do grupo municipal socialista e a abstención dos representantes do grupo municipal popular propón ao Pleno da Corporación a aprobación dunha declaración institucional diante do Día do Cooperante. 
Hai un texto que foi presentado inicialmente como unha moción do grupo municipal socialista pero xa se deixaba entrever na presentación que se fixo na propia comisión, que no caso de que fose apoiada tamén polos demais grupos, non aparecese como moción de grupo senón como proposta de declaración institucional, e por iso na orde do día aparece dese tenor. 
O Texto dí así:

“O día 8 de setembro,  está establecido polo goberno do estado como Día do Cooperante. Esta é unha excelente ocasión para evidenciar o compromiso ético das entidades locais coa solidariedade. Con motivo desta data, o pleno do concello de Ames, unha vez que sexa votado, declara que a loita contra a pobreza e a profunda desigualdade do mundo no que vivimos é un dos maiores retos que ten a nosa sociedade nestes momentos, co que este concello se amosa plenamente identificado. Rematar coa pobreza é non só un compromiso ético de primeira orde senón á súa vez unha das condicións básicas para acadar un mundo máis xusto. A loita contra a pobreza é un problema común asumido por toda a comunidade internacional que se concreta no cumprimento dos obxectivos do desenvolvemento do milenio no 2015, establecidos polas Nacións Unidas, co que  este concello se implica expresamente por medio deste acordo. O compromiso de miles de persoas coa cooperación para o desenvolvemento é un exemplo para toda a sociedade e para todas as institucións e que como tal debe ser recoñecida. O recoñecemento do traballo dos cooperantes é un deber para toda a sociedade ao que temos que contribuír dende as institucións democráticas, e por iso o pleno do concello de Ames, no seu caso, asume como declaración institucional o recoñecemento do traballo dos cooperantes, feito explícito no goberno do estado ao establecer o día 1 de setembro como o Día do Cooperante, e convocamos á cidadanía de Ames a asumir expresamente este recoñecemento institucional e a cantas actuacións se podan desenvolver con este obxectivo. Se lles parece abrimos unha quenda de intervencións. Ten a palabra o señor Fernández López”.

Intervén o voceiro do grupo municipal do BNG don Xosé Manuel Fernández López para dicir: “ Nos reiteramos o que xa dixemos na comisión e apoiamos a declaración institucional”.

Intervén o concelleiro do grupo municipal popular don Alfonso Rey López para dicir: “Reiteramos o que dixemos na comisión, coas consideracións críticas que fixemos ao proceso, non á declaración en sí”.
Rematadas as intervencións, o pleno da corporación, por unanimidade dos seus membros presentes, presta aprobación á declaración institucional diante do Día do Cooperante, do tenor seguinte:
O día 8 de setembro foi establecido polo Goberno do Estado como o día do Cooperante. Esta é unha excelente ocasión para evidenciar o compromiso ético dos Entes Locais coa solidariedade. Con motivo desta data, o Pleno do Concello de Ames

DECLARA:

. Que a loita contra a pobreza e a profunda desigualdade do mundo no que vivimos é un dos maiores retos que ten a nosa sociedade nestes momentos, co que este concello se amosa completamente identificado. Rematar coa pobreza é, non só un compromiso ético de primeiro orden, senón á súa vez unha das condicións básicas para acadar un mundo máis xusto e pacífico.

. Que a loita contra a pobreza ten hoxe un programa común asumido por toda a comunidade internacional que se concreta no cumprimento dos Obxectivos de Desenvolvemento do Milenio en 2015, establecidos polas Nacións Unidas, co que este concello se implica expresamente por medio deste acordo.

. Que o compromiso de miles de persoas coa cooperación ao desenvolvemento é un exemplo para toda a sociedade e para todas as institucións, e que como tal debe ser recoñecido e valorado.

. Que o recoñecemento do traballo dos cooperantes é un deber para toda a sociedade ao que temos que contribuír desde as institucións democráticas.

E por elo o Pleno do Concello de Ames asume como Declaración Institucional o recoñecemento do traballo dos cooperantes, feito explícito polo Goberno do Estado ao declarar o día 8 de setembro como Día do Cooperante.

E convocamos á cidadanía de Ames a secundar expresamente este recoñecemento Institucional do seu Concello, e en cantas actividades e accións se podan desenvolver con este obxectivo”.
C) PARA CONTROL DO GOBERNO:

4. MOCIÓNS.- 

4.1-Moción presentada polo concelleiro don Santos Lorenzo Lorenzo, sobre Rexeitamento da Directiva Europea relativa a procedementos e normas comúns nos Estados membros para o retorno dos nacionais de terceiros países que se atopan ilegalmente no seu territorio.

Toma a palabra o señor alcalde don Carlos Antonio Fernández Castro que di: “ Pasamos ao punto seguinte, que é a moción presentada polo concelleiro don Santos Lorenzo Lorenzo sobre Rexeitamento da Directiva Europea relativa a procedementos e normas comúns nos Estados membros para o retorno dos nacionais de terceiros países que se atopan ilegalmente no seu territorio. Como é costume nestes casos o propoñente da moción ten a palabra para a defensa da mesma”.

Intervén o concelleiro do grupo municipal do partido popular don Ramón García Argibay para dicir: “O grupo municipal popular ten unha  moción de urxencia, ¿é este o momento de presentala?”.

Toma a palabra o señor alcalde don Carlos Antonio Fernández Castro que di: “ Efectivamente, este é o momento e, ante unha moción de urxencia, primeiramente será necesario votar a urxencia. Como estabamos no punto 4, rubricado mocións, vamos a comenzar coas incluídas na orde do día, ten a palabra don Santos Lorenzo e a continuación abrimos unha quenda de intervencións dos grupos municipais”.
Intervén o concelleiro don Santos Lorenzo Lorenzo para dicir: “Boas tardes a todos e a todas. Como sabedes, recentemente foi aprobado polo parlamento europeo unha directiva comunmente coñecida como Directiva de Retorno, que non fai outra cousa que establecer normas e procedementos relativos aos que coñecemos como sen papeis ou ilegais. 
O texto da moción é o seguinte: O día 18 de xuño, o Parlamento Europeo votou e aprobou a directiva coñecida como “Directiva de Retorno”, un texto que se xustificou como un intento  de harmonizar a lexislación e acadar un marco normativo común para toda a Unión Europea  no eido da detención e expulsión dos estranxeiros sen papeis.

Unha liña normativa, agora consagrada con esta Directiva, que entra en clara contradición cunha Europa que pretende ser defensora dos dereitos humanos e liberdades fundamentais, así como  abandeirada da liberdade, da solidariedade e dos valores democráticos. Non hai que esquecer que no ano 2002, cando na Unión Europea xa se apuntaban os primeiros intentos de  harmonizar as lexislacións europeas sobre regreso e detención de persoas en situación irregular, o Comité Económico e Social Europeo instou ao Consello e á Comisión a basear toda política de regreso no respecto dos dereitos humanos  e as liberdades fundamentais. Pese aos intentos de xustificar esta nova Directiva con un discurso hipócrita, canalizado dende aqueles que se denominan progresistas, que intentan facernos crer que esta normativa é un paso adiante na defensa dos dereitos humanos, a análise do seu contido parece indicar todo o contrario. Con esta Directiva, que fixa un marco común  para a detención e expulsión dos estranxeiros sen papeis, permítese que sexa unha autoridade administrativa, e non exclusivamente un xuíz, quen decida a detención dos inmigrantes nos Centros de Internamento de Estranxeiros, antes de proceder a expulsalos, establecendo un prazo máximo de detención de ata 18 meses. A directiva parece crear, neste senso, e no referente aos inmigrantes, unha clase de cidadáns de segunda categoría, ao existir a posibilidade  de manter una persoa detida durante 18 meses sen comisión de delito algún, por decisión administrativa, e sen intervención xudicial. É mais, incluso se posibilita que dito internamento se produza en centros penitenciarios comúns.

No tocante aos menores  é máis dificilmente xustificable, se cabe, a relaxación da tutela xudicial, permitíndose a súa detención e expulsión, podendo ser retidos durante o mesmo tempo que os adultos, e sen que nada se explicite ao respecto das  características  duns teóricos lugares  de internamento especializados e adaptados as súas especiais necesidades. Así mesmo, polo que respecta ao seu retorno, ábrese a posibilidade de que calquera país da Unión Europea poda expulsar a menores non acompañados  a terceiros países onde non teñan familia ou titor responsable.

Asemade, estas medidas veñen acompañadas da prohibición de volver a entrar nos países membros da U.E., podendo chegar dita limitación ata  os cinco 5 anos dende a expulsión, segundo as circunstancias do caso, e sen que se teña cometido delito algún. Un aspecto que  parece perseguir a estigmatización das persoas sen papeis e as transforma en delincuentes que deben ser excluídos da sociedade Europea. En definitiva, dunha análise pormenorizada dos contidos da Directiva parece deducirse que con este texto se apunta cara unha perigosa identificación de inmigrante e delincuente, ao mesmo tempo que se abren as portas do racismo e  da xenofobia institucional. Unha serie de medidas que xa obtiveron o rexeitamento de miles de persoas e organizacións ( Amnistía Internacional, SOS Racismo, CEAR, incluso do mesmo Comisario de Dereitos Humanos do Consello de Europa). SOS Racismo denuncia que a aprobación desta directiva implica lexitimar unha política comunitaria contraria aos dereitos humanos. Amnistía Internacional lembra que “aceptando este texto, el Parlamento Europeo menoscaba su propio mandato de protección de los derechos humanos y permite al derecho de la Unión Europea erosionar los estándares actuales de los derechos humanos internacionales” . CCOO y UGT consideran que “ si bien todo proceso que avance en el establecimiento de criterios comunes en materia de inmigración es positivo; esto no se puede hacer vulnerando los derechos y libertades de las personas: para defender y fomentar la migración regular no es necesario instaurar un régimen dudosamente compatible con el respeto a los derechos humanos”. Jacques Delors, antigo presidente da Comisión Europea alerta sobre “la pertinencia de que el primer proceso de codecisión sobre inmigración sea un proyecto atado a la represión, antes de que las condiciones de acogimiento y de integración de los extranjeros no comunitarios hayan sido debatidas y determinadas por los Veintisiete”. Atopámonos, pois, ante un avance normativo que atenta claramente contra os valores humanistas que constitúen a base e a forza do proxecto  europeo. Un considerable  retroceso no cumprimento dos Dereitos Humanos que  limita, en consecuencia, a calidade democrática das sociedades europeas e do que somos víctimas todos, con independencia da nosa orixe ou situación administrativa. Porque non só se está lexitimando a privación das persoas inmigrantes duns mínimos dereitos, senón  que todos os cidadáns europeos estamos perdendo parte dos nosos, ao minorarse as garantías democráticas e xustiza social. Unha regulación normativa que nos afecta tamén aos cidadás amienses, como membros que somos da sociedade europea e, especialmente, en calidade de membros dunha sociedade local que acolle pluralidade de nacionalidades, modelo de convivencia  étnico-cultural e na que non ten cabida un discurso de criminalización do inmigrante.

Por todo o anteriormente exposto proponse ao Pleno Municipal, para a súa deliberación e votación, a seguinte PROPOSTA DE ACORDO: 

O Concello de Ames acorda:

1. Manifestar o seu rexeitamento á Directiva Europea de Retorno aprobada polo Parlamento Europeo, considerando que coa mesma se están a limitar dereitos e liberdades fundamentais das persoas, recollidos na Declaración Universal dos Dereitos Humanos, ao mesmo tempo que se contribúe a estigmatizar e criminalizar a figura do inmigrante.

2. Instar ao Goberno do Estado par que non leve a cabo unha  aplicación da devandita Directiva que supoña rebaixar o nivel de garantías xudiciais vixente actualmente en España.

3. Instar ás diferentes institucións e administracións públicas, partidos políticos, organizacións sindicais e movementos sociais en xeral a que se pronuncien en contra desta Directiva, con independencia da súa nacionalidade, ideoloxía e tendencia  política.

4. Trasladar este Acordo aos Órganos de Goberno e Representación Política da Unión Europea e do Estado, en calidade de máximos responsables da aplicación da Directiva. 

Quixera engadir que propoño retirar do texto da moción as alusións concretas ás organizacións, para non meter as declaracións dunhas e doutras non. Respecto á moción en sí, me ubico persoalmente na liña crítica. Dende o punto de vista xurídico, e sen ser un experto en política internacional, merece ser criticada porque creo que é ambigua e confusa no que atinxe ao respeto aos dereitos fundamentais de caracter universal que son inherentes á condición de ser humano polo feito de selo. E non só polo análisis xurídico e técnico, senón porque creo que detrás desta directiva hai un discurso latente que para mín é moi perigoso e que ven a dicir básicamente que a emigración ten unha connotación negativa e  estigmatiza ao inmigrante, o que daría lugar a identificalo con delincuente. Esta é a exposición dos motivos que da lugar á miña moción, e con independencia de calquera comentario que poidades facer agora, quixera matizar que eu apoio os intentos que se fan dende a Comisión Europea de establecer normas comúns para regular a inmigración, pero o problema, que é real, da inmigración masiva, non o resolve esta directiva, e en todo caso, o que fai é reducir as garantías xudiciais dos que están en situación irregular, non ter papeis non significa non ter dereitos. Con independencia da votación posterior, dicir que estamos tratando asuntos moi importantes  que atinxen aos dereitos universais. É un tema dos que se soe dicir de conciencia, e considero que deberíamos facer o exercicio de poñernos no lugar do outro. Pensar que o mesmo se nos podería aplicar a nós, porque os que estamos hoxe nunha situación privilexiada pode que algún día non o esteamos e se nos aplique esta normativa. Poden rexeitar esta moción se aínda así cren xusta a aplicación da directiva, pero eu fago un chamamento a que con independencia das vinculacións políticas se actúe en conciencia”.
Toma a palabra o señor alcalde don Carlos Antonio Fernández Castro que di: “ Grazas pola súa intervención. Abrimos unha quenda de intervencións. Ten a palabra o representante do BNG”.
Intervén o voceiro do grupo municipal do BNG don Xosé Manuel Fernández López para dicir: “Conectando coa última parte da intervención do compañeiro Santos, deberíamos reflexionar qué pasaría con esta directiva se a aplicasen a todos os compatriotas nosos que foron polo mundo adiante. Reflexionemos sobre iso, a ver en qué situación nos colocaría a cada un de nós, aos veciños, conveciños ou familiares, pensaríamos que é unha barbaridade, porque os que foron por exemplo a Suíza sen contrato non eran delincuentes, os que foron só con visa turística ¿por qué terían que estar 18 meses retidos nun centro?. Tamén dicir que en lugar de chamarlle con ese nome rimbombante creo que lle ven mellor ese outro nome co que se ven coñecendo popularmente, que é “a Directiva da vergoña” e nos debería avergoñar a todos, sobre todo aos que somos dunha comunidade cunha tradición de emigración. O obxectivo, teóricamente, é o de unificar a política da Unión Europea sobre a inmigración ilegal, pero tamén é certo que hai países, como por exemplo Dinamarca, Irlanda ou  Reino Unido, que se poñen á marxe desta directiva, e así non sería xa unha norma que se aplicase a todos os países. 
O grave da Directiva, para nós, é que no seu conxunto fai dun inmigrante sen papeis case un criminal, criminaliza á inmigración e endurece as condicións de vida dos irregulares, en concreto incrementando os períodos de internamento, pasando agora a poder estar retido ata 18 meses. En canto á tutela xudicial dos menores, os deixa sen asistencia xurídica, e mesmo podendo ser expulsados xa non só aos seus países de orixe, senón a outros países da Unión Europea ou a outros que nono son. Por tanto os menores tamén son un dos sectores máis afectados. 
Outro dos puntos é que amplía o período de prohibición de entrada ata 5 anos, isto é, un inmigrante ilegal é enviado ao seu país ou a outro país, da Unión Europea ou non, e prohíbeselle entrar por cinco anos nese primeiro país. É, por tanto, en conxunto, unha política que coincide moito coa que está aplicando Berlusconi e que no seu día o presidente francés tamén tentou aplicar. Contra isto levantáronse voces como a de Amnistía Internacional, a do propio Comisario de dereitos humanos do Consello de Europa, Sindicatos, etc. Dende o punto de vista do BNG hai unha hipocresía que se está a dar tentando defender esta directiva con supostas posicións progresistas, porque hai que lembrar que a maioría dos parlamentarios do partido socialista do Parlamento Europeo votaron a favor desta directiva, aliñándose con toda a ultradereita de Europa. O que a min me doe é que compañeiros cos que me sinto mais cerca ideolóxicamente, tamén no Parlamento Europeo a apoiaran, coa excepción de Borrell e Oriols, que se ausentaron na votación. 
Ademais, no estado español, de aplicarse esta normativa, aínda que a vicepresidenta dixo que non se ía aplicar, en todo caso é un documento xurídico, endurécense as condicións en relación á propia lei de estranxeiría, onde o período de retención é  bastante menor, son 40 días e agora pasaría a 18 meses. En definitiva, cremos que é unha regresión, coincidimos na necesidade de políticas comúns que afronten globalmente o tema da inmigración, pero estamos a favor da moción que presentou Santos Lorenzo, cremos que a directiva vulnera dereitos humanos e fundamentais das persoas e debería ser rexeitada por todo aquel que en conciencia defenda os dereitos humanos,  a soliedariedade e a liberdade”.
Toma a palabra o señor alcalde don Carlos Antonio Fernández Castro que di: “Moitas grazas pola súa intervención. Polo grupo popular ten a palabra o señor Moar”.
Intervén o concelleiro do grupo municipal popular don Bernardo Moar Míguez para dicir: “ Falando de conciencia se me ocorre pensar no que está a diario nos xornais, que é a cantidade de inmigrantes que morren en pateras. Creo que esta moción crea certa controversia e confusión, porque como dixen na comisión, onde por certo botamos moito en falta ao señor Santos Lorenzo, no cuarto parágrafo fala do prazo de retención, e aquí, se lemos a norma, pon que “a detención máxima é de 6 meses, que se pode estender ata os 18 meses, e pasado ese prazo o indocumentado recupera a liberdade”. Despois, no quinto parágrafo, fala dos menores, e esaxera un pouco, porque a norma di que os menores sen adulto a cargo e as familias con nenos serán trasladados a centros especiais onde se lles garantirá o acceso á educación. E por esta primeira quenda nada máis”.
Toma a palabra o señor alcalde don Carlos Antonio Fernández Castro que di: “ Moitas grazas. Agora correspóndelle intervir ao grupo socialista, no nome do cal vouno facer eu mesmo como voceiro ocasional. Nós votaremos abertamente en contra da moción presentada. O goberno de España sempre estivo a favor dunha política común en materia de inmigración na Unión Europea con fin se ser eficaces, para o que é necesario facer funcionar os mecanismos de solidariedade e coresponsabilidade entre os estados membros, en aspectos tales como control de fronteiras, cooperación con terceiros Estados e prevención e loita contra a inmigración ilegal. O goberno de España durante a pasada lexislatura foi o principal impulsor dunha política común nesta materia e o promotor dun enfoque global da UE en materia de inmigración. En consecuencia, somos partidarios de seguir avanzando a través deste tipo de instrumentos nunha política común de inmigración. Actualmente existen 27 procedementos nacionais en materia de retorno de inmigrantes clandestinos, o que significa que cada estado regula á súa maneira as condicións nas que se detén, retén e expulsa aos clandestinos que se atopan no seu territorio, incluso agora en 9 países da UE non se establecen tempos de retención máximos (Reino Unido, Dinamarca, Estonia, Finlandia, Grecia, Irlanda, Malta, Paises Bajos e Suecia). España ten establecido un tempo máximo de 40 días. O período de detención o fixará a Lei Nacional ao traspoñer a directiva, pero se establece un tope máximo de 6 meses, prorrogable outros 12 en determinados casos. En España este período o decidirá o Congreso. A nivel UE prohíbese, polo tanto, a posibilidade de detención por tempo ilimitado que había en 9 estados membros do norte de Europa. 
Do mesmo modo, existen notables diferenzas respecto ás garantías das que dispoñen os inmigrantes fronte a este tipo de procedementos. Neste sentido, somos partidarios de que o procedemento aplicable sexa garantista, que estea supervisado xudicialmente, e para elo, os estados membros deben aproximar as súas lexislacións có fin de evitar que as mafias se beneficien das diferenzas para seguir traficando cós seres humanos. 
O proxecto de Directiva de Retorno provén do ano 2005, durante todo este tempo se sucederon innumerables negociacións có fin de aproximar as posicións dos estados membros. Polo tanto, o contido da directiva e os seus obxectivos non responden á coxuntura política dos diferentes estados, senón que se enmarca dentro da liña seguida pola UE de deseñar unha política migratoria común. Esta directiva é unha das medidas destinadas a reforzar a loita contra a inmigración clandestina tras a adopción polo Consello Europeo dun enfoque global para a inmigración que combina medidas para fomentar a inmigración legal e a cooperación en materia da inmigración clandestina. A directiva establece uns parámetros comúns, transparentes e equilibrados que teñan plenamente en conta o respecto dos dereitos humáns e as liberdades fundamentais das persoas. Con esta directiva millóns de inmigrantes en moitos países da UE terán máis garantías e certezas cando se lles apliquen procedementos de retorno. Aos países que xa aplican esas garantías, como é o caso de España, a directiva non obriga a que as mesmas se rebaixen. A Directiva aporta un valor engadido á política de inmigración da Unión Europea, e é que os estados membros deberán incorporar as súas lexislacións nacionais garantías mínimas e límites máximos nos procedementos nacionais para o retorno. 
En canto aos menores entendemos que o esencial é respectar como principio fundamental o interese superior do menor á hora de aplicar calquera procedemento de retorno. A directiva introduce garantías específicas para a acollida das familias (acomodación adecuada e con posibilidade para os menores, de acceso á educación e actividades recreativas) Para os menores non acompañados, a directiva prevé que a acollida debe ser en institucións con persoal e condicións adecuadas. A lexislación nacional española é unha das máis avanzadas. Os menores non acompañados son tutelados polas CCAA, ingresan en centros de acollida para menores e teñen todos os dereitos e garantías que corresponden a súa idade (educación, formación, etc). 
Agora é o turno do Parlamento Europeo, que ten poder lexislador. Os socialistas españois apoiamos a directiva porque é un gran paso na política común de inmigración e no marco da nosa responsabilidade, trataremos de acercar a Directiva á lexislación española, para conceder aínda máis garantías aos menores, limitar 6 meses o tempo máximo de internamento e proveer a revisión xudicial no prazo de 72 horas das decisións administrativas de internamento.

Abrimos, se o cren oportuno, unha segunda quenda de intervencións para os grupos que desexen facelo. Ten a palabra o representante do BNG”.
Intervén o voceiro do grupo municipal do BNG don Xosé Manuel Fernández López para dicir: “No que atinxe a unha política común, neste tema e noutros, nós estamos dacordo, pero iso non pode ser un argumento que xustifique calquera tipo de política, porque así poderíamos xustificar calquera actuación neste ámbito ou en calquera outro. Por tanto cremos que política común no ámbito da inmigración sí, con esta directiva non. 
Precisamente ante o argumento de que é unha política común, citei antes tres países que se poden manter á marxe desa directiva, utilizando cláusulas dos seus propios acordos coa Unión Europea, Reino Unido foi un dos países que se citou aquí, isto se contradí un pouco coa declaración da vicepresidenta, que aquí non se vai aplicar. 
En canto á supervisión xudicial todos coincidimos en que as actuacións deben supervisarse nun órgano xudicial, pero é que precisamente o que se facilita aquí é que unha falta administrativa sexa un órgano administrativo o que a sancione, sen supervisión xudicial. Esa precisamente é unha das críticas que lle fan organismos non sospeitosos de extremismos, o representante do consello europeo non creo que se poda incluír neses grupos, nin ningún dos sindicatos citados, nin o comisario dos dereitos humanos do Consello de Europa, nin Amnistía Internacional. Por tanto, unha das carencias que nós vemos e que coincidimos con moitas outras institucións é que non garante a tutela xudicial suficiente na toma de decisións. A propia sección de estranxeiría do consello xeral de abogacía de España emite un informe contrario a esta normativa no que se refire á detención por 18 meses. Ademáis de enumerar doutrina do Tribunal Constitucional din que contravén o artigo 16.4 da lexislación europea de extradición que fixa en 40 días o período máximo de prisión preventiva para estranxeiros, e non creo que este sexa un organismo nin extremista nin afín ao BNG. En canto á posición do grupo socialista, cando menos hai dúas, xa que no Parlamento Europeo dous membros do grupo socialista votaron negativamente. Pola nosa parte nada máis”.
Toma a palabra o señor alcalde don Carlos Antonio Fernández Castro que di: “ Grazas pola súa intervención. Ten a palabra o señor Moar”. 

Intervén o concelleiro do grupo municipal popular don Bernardo Moar Míguez para dicir: “É moi importante que exista unha unha política común para os estados membros da Unión Europea, para tentar evitar que nun país membro se actúe de xeito distinto ao resto. Esta directiva ao mellor non é a mellor das normas pero é u primeiro paso para deixar de ver cadáveres nos xornais e rematar coas mafias. Cremos que esta directiva crea unhas mínimas garantías, polo tanto anunciamos o voto en contra da moción, porque cremos que esta moción terxiversa as normas da directiva, o cal xa dixemos na comisión, e hai que ter en conta que esta directiva puxo de acordo a 27 países”.

Toma a palabra o señor alcalde don Carlos Antonio Fernández Castro que di: “ Grazas, coincidimos básicamente na exposición que vostede acaba de facer. Nós cremos que se está facendo unha interpretación falseada desta Directiva de Retorno da Unión Europea , polo tanto e tal e como anunciamos, o grupo socialista vai votar en contra desta moción”.
Rematadas as intervencións, cos votos a favor dos catro representantes do grupo municipal do BNG e do concelleiro don Santos Lorenzo Lorenzo do grupo municipal socialista e os votos en contra dos sete representantes do grupo municipal popular e dos sete membros restantes do grupo municipal socialista, queda rexeitada a moción presentada.

4.2- Moción do grupo municipal do BNG sobre defensa dunha agricultura libre de transxénicos.

Pasamos, pois ao punto seguinte da orde do día, que é a moción do grupo municipal do BNG sobre defensa dunha agricultura libre de transxénicos. Ten a palabra dona Mercedes Vidal Baamonde para presentar a súa moción”.

Intervén a concelleira do grupo municipal do BNG dona Mercedes Vidal Baamonde para dicir: “ Vou dar lectura seguidamente á moción para que conste literalmente en acta.

Mentras as autoridades da Unión Europea apostan claramente polo desenvolvemento dunha agricultura ecolóxica, e se consta que os organismos modificados xeneticamente representan un risco de contaminación para os cultivos autóctonos,  e unha ameaza para unha agricultura de calidade, no Estado Español, no ano 2007, estaba situada  arredor do 70% da superficie cultivada con transxénicos de Europa e o Ministerio de Medio Ambiente aprobaba novos ensaios ao aire libre de millo transxenico, sen ter en conta os riscos que para a biodiversidade e a saúde supon a liberación de Organismos Modificados Xeneticamente nin os efectos irreversibles e imprevisibles que a contaminación xenética producirá nos ecosistemas. O Concello de Ames, co Plan de acción da súa Axenda 21 aprobado por unanimidade e que lidera o “Proxecto Amorodo”, está claramente comprometido coa agricultura de calidade, libre de contaminantes agroquímicos e bioloxicos, e defensora das variedades autóctonas, non pode quedar ao marxe do debate social nin deixar de posicionarse claramente diante do espallamento de cultivos transxénicos. 

Por isto o Grupo Municipal do BNG somete a debate e propón que se tome o acordó de DECLARAR O MUNICIPIO DE AMES COMA ZONA LIBRE DE TRANSXÉNICOS   e se acompañe das seguintes medidas:

1.-Facer pública a oposición do noso Concello ao cultivo ao aire libre, comercial e experimental de millo transxénico e doutras plantas modificadas xeneticamente e aos alimentos que con elas se elaboran.

2.-Ditar as disposicións necesarias para que as ordenanzas municipais declaren actividades insalubres e nocivas non autorizables, en parte algunha do municipio, as probas de campo con sementes ou calquera outra liberación intencionada de organismos modificados xenericamente con fins experimentais.

3.-Acordar declarar a sementeira de variedades comerciais de sementes modificadas xeneticamente, mediante técnicas de ADN reconvinante, actividade insalubre e nociva, e en consecuencia sometida ás obligacións xenéricas legalmente previstas.

4.-Facilitar información e promover o  debate público sobre os efectos que o cultivo e consumo de transxénicos supón para a saúde e a biodiversidade.

5.-Asumir o compromiso de que nos establecementos dependentes do Concello, non se sirvan comidas nin bebidas que conteñan entre os seus ingredientes Organismos Modificados Xeneticamente ou os seus derivados

6.-Solicitar ao Consello da Xunta de Galicia que inicie os trámites normativos necesarios para conseguir que Galicia sexa uns dos territorios da UE libre de cultivos transxénicos.

7.-Trasladar as decisión tomadas ao Ministerio de Agricultura, Pesca e Alimentación, ao Ministerio de Medio Ambiente, e na Xunta de Galicia, ás Consellerías de Medio Ambiente e Medio Rural”.
Toma a palabra o señor alcalde don Carlos Antonio Fernández Castro que di: “ Grazas pola súa intervención, que se considera xa intervención do BNG, ademáis de presentación da moción, polo tanto correspóndelle o turno ao grupo popular. Ten a palabra o señor Moar”
Intervén o concelleiro do grupo municipal popular don Bernardo Moar Míguez para dicir: “ Dende o grupo popular, e despois de estudar a abondosa documentación ao respecto, entendemos que nos debemos sensibilizar contra a manipulación xenética dos produtos alimenticios. Entendemos que o punto 4º é o máis importante da moción, pola gran desinformación existente. Apoiamos que o noso municipio se declare zona libre de transxénicos, e polo tanto anunciamos o voto afirmativo”.

Toma a palabra o señor alcalde don Carlos Antonio Fernández Castro que di: “Correspóndelle agora o turno ao grupo socialista, e como voceira deste asunto vai intervir dona Úrsula Seijas, concelleira de Medio Ambiente”. 
Intervén a concelleira de Medio Ambiente dona Úrsula Seijas Seoane para dicir: “Ao respecto desta moción manifestar que estamos totalmente de acordo en declarar o municipio de Ames coma zona libre de transxénicos e comprometernos a que non estén presentes nos comedores dos organismos dependentes do Concello, non só porque xa estamos apostando por unha agricultura ecolóxica a través do proxecto Amorodo, senón tamén porque é expresión da resistencia á introdución de transxénicos na agricultura e na alimentación sen suficientes garantías ambientais e sanitarias cando aínda existen demasiadas dúbidas sobre o efecto da diseminación de transxénicos sobre o ambiente e a saúde humana. 
Non sabemos practicamente nada sobre os efectos indirectos ou sobre os efectos a longo prazo da liberación de OMX sobre a agricultura e o medio ambiente se ben os datos coñecidos son pouco alentadores As plantas modificadas xenéticamente poden estenderse por calquera ecosistema e transferir os seus xenes a plantas silvestres emparentadas supoñendo unha contaminación destas especies resisten insectos que así se pretenden pero tamén exterminan outros reducindo a biodiversidade, producen contaminacións químicas do solo e dos acuíferos.....é dicir os seus efectos ambientais son imprevisibles e en calquera caso están fora de control. Ademáis no debate científico están no centro da polémica dous grandes riscos para a saúde  humana: a aparición de novas alerxias e a creación de novas resistencias a antibióticos. 
Parécenos vital a labor de facilitar información á cidadanía sobre os efectos que o cultivo e consumo de transxénicos supón para a saúde e a biodiversidade posto que nas condicións actuais non se garante o dereito a elixir dos consumidores / as. A lexislación que obriga a etiquetar os alimentos derivados de OMX permite un 0,9% de contaminación dun ingrediente por transxénicos sen necesidade que apareza na etiqueta e ademais exclúe a carne, o leite ou os ovos procedentes de animais alimentados con transxénicos e a responsabilidade en caso de danos non queda definida polas normativas existentes. 
Estamos ademais de acordo co resto dos puntos (6 e 7) da moción e con respecto aos apartado 2 e 3 vemos algo problemático  introducilo no RAMINP, pensamos que poida que non teña ningún efecto nin consecuencia, nin práctica nin legal, é dicir non sirva de nada porque non temos competencia para autorizar nin denegar actividades de investigación (que son as únicas autorizadas polo momento ate o de agora) posto que son autorizadas directamente polo Ministerio de Agricultura. Nin a Xunta de Galicia podería paralizar a realización deses estudos nos nosos terreos, ademais os labregos non acoden aos concellos a indicar que se fará unha labor de investigación nos seus terreos, estando ademais autorizado polo Ministerio. Estaríamos tomando así un acordo sen suficiente base xurídica e técnica, propoñemos por tanto a inclusión de “estudar a posibilidade técnica e xurídica”. Xa que estamos todos no mesmo barco, procurar que chegue ao mellor fin, propoñemos unha enmenda, pois, aos puntos 2 e 3”.
Toma a palabra o señor alcalde don Carlos Antonio Fernández Castro que di: “Abrimos unha segunda quenda de intervencións. Ten a palabra dona Mercedes Vidal”. 
Inrtervén a concelleira do grupo municipal do BNG dona Mercedes Vidal Baamonde para dicir: “ Parece que manexamos todos a mesma bibliografía e as mesmas leis. Dende que presentei a moción ata agora, hai xa quince días, nalgunhas cuestións me entrou dúbida, dúbida de que os puntos 2 e 3 puideran ser factibles. Quería preguntarlle á señora secretaria por qué as cuestións legais das mocións non veñen informadas de secretaría. Se me pode contestar neste momento sería perfecto, senón non haberá problema para introducir a aportación da señora Úrsula Seijas para que se estude a posibilidade técnica e xurídica en relación aos puntos 2 e 3.
Intervén a señora secretaria do concello dona Rosa Ana Prada Queipo para dicir: “ Á vista das dúbidas que se plantexan creo que sí sería máis conveniente aportar algún tipo de informe, máis aínda porque nestes momentos en Galicia xa non é aplicable o RAMINP. Hai unha lexislación específica da Comunidade Autónoma sobre esta materia, que pode introducir algunha modificación, polo que a mín me parece máis conveniente e seguro para os concelleiros e concelleiras, engadir os puntos 2 e 3 da moción que, previos os estudios das posibilidades técnicas e xurídicas”.
Inrtervén a concelleira do grupo municipal do BNG dona Mercedes Vidal Baamonde para dicir: “Nós insistimos na importancia que ten facilitar aos consumidores a información. Eu, revisando a lista de produtos que consumimos todos os días que levan aditivos transxénicos quedei realmente sorprendida. Creo que a xente ten o dereito de elexir con coñecemento. Tamén me parece moi importante que o concello se comprometa a que nos comedores dependentes do concello non entren produtos dos que se ten constancia que teñan elementos transxénicos na súa composición. Celebro que os tres grupos coincidamos en declarar a Ames concello libre de transxénicos”.
Toma a palabra o señor alcalde don Carlos Antonio Fernández Castro que di: “¿Acepta a enmenda dos puntos 2 e 3?. Habendo unha enmenda in voce e sendo aceptada facemos unha única votación, co texto xa modificado”.

Cos votos a favor da unanimidade dos membros presentes da corporación municipal, queda aprobada a moción presentada coas modificacións incluídas nos puntos 2 e 3.
Moción de urxencia presentada polo grupo municipal popular. 

Toma a palabra o señor alcalde don Carlos Antonio Fernández Castro que di: “Pasamos a tratar a moción presentada por urxencia polo grupo municipal popular. Unha vez que a alcaldía tivo a oportunidade de lela, anúnciolles que non vai ser incorporada na orde do día, posto que en todo caso pode ser tratada como un rogo, pero non como unha moción, xa que non é unha moción. Na parte resolutiva plantexa que nun prazo máximo de 5 días se convoque a comisión de urbanismo, vivenda, infraestruturas e obras públicas para estudar a viabiliadade deste proxecto para Ames e refírense a un proxecto dun centro de dano cerebral. Aténdonos á literalidade teño que dicir que neste concello non hai ningún proxecto sobre tal asunto. En segundo lugar plantexan que na citada comisión figure na orde do día a posibilidade de dar audiencia aos responsables deste grupo empresarial para que expliquen a todos os grupos políticos as súas propostas co fin de examinar se son viables ou non. E plantexan un terceiro punto que di que os técnicos do concello informen na comisión en primeiro lugar de se hai solo dispoñible no concello para un centro destas características e a súa ubicación ou ubicacións máis axeitadas, e en segundo lugar informen das condicións técnicas e económicas para desenvolver este proxecto e cál sería a fórmula legal necesaria para que o solo estivera dispoñible. 
De acordo co previsto no regulamento de organización e funcionamento das corporacións locais, primeiro convén precisar a diferenza entre moción e rogo, e logo que a calificación de un e outro correspóndelle ao alcalde como presidente e director do desenvolvemento da sesión. Segundo os artigos 21 da Lei de Bases de Réxime Local, 24 do Texto Refundido e 41.4 do R.O.F., en función desta calificación se efectuará a tramitación correspondente. Xa anticipo que esta alcaldía, en uso das súas facultades, interpreta que esto non é unha moción, en todo caso pode ser un rogo. Ademáis pedín un informe de urxencia á señora secretaria do concello,  que mo pasa, é breve, pero suficientemente aclaratorio e di o seguinte: o pleno non é superior xerárquico do presidente da comisión, non lle pode inpoñer unha orde do día, non é competencia do pleno, como moito pódelle instar. Sería, en todo caso, un rogo pero non unha moción. Polo tanto, pola calificación xurídica como pola decisión desta alcaldía, se vostedes queren manter o texto non hai inconveniente pero no apartado de rogos e preguntas”. 
5.- ROGOS E PREGUNTAS.-

ROGOS.-
Primeiro rogo/s
Intervén o concelleiro do grupo municipal do BNG don Xosé Manuel Fernández López para dicir: “O primeiro rogo va dirixido o concelleiro de cultura en relación ao centro socio cultural de Biduído. O taboleiro que estaba no exterior, segundo me comunicaron algúns veciños, caera, o meu rogo é que se vaia colocar”.

Intervén o concelleiro do grupo municipal socialista don Francisco Villaverde Marcos que di: “Fai quince días que me informaron”.
Segundo rogo/s
Outro rogo é en relación cunha beirarrúa, na esquina Alcalde Lorenzo con Entrerríos, hai uns tubos de aceiro que sobresaen na beirarrúa e algún veciño comunicoume que tiña tropezado alí, rogo ao concelleiro don Gustavo Nieto que se revisen”. 

Terceiro rogo/s
Tamén dirixido a Gustavo: na beirarrúa da rúa Alcalde Lorenzo coa rúa Xunqueira hai un tramo de beirarrúa que está, non só desnivelado senón tamén cun pequeno socabón e tamén é susceptible de provocar pequenos accidentes nos peóns, o meu rogo vai dirixido a que se solucione o antes posible”
Cuarto rogo/s
Intervén o concelleira do grupo municipal do BNG dona Olalla Alvite del Río para dicir:”O meu rogo vai dirixido o responsable de seguridade e por tanto a vostede. Na rúa Pedregal os veciños requiren mais presenza da policía local, sobre todo a última hora, xa de noite, porque nesa rúa e sobre todo na rotonda na que remata, se producen carreiras de coches e se fan trompos na rotonda, normalmente de madrugada”

Intervén o señor alcalde don Carlos Antonio Fernández Castro que di: “ En todo caso para a súa tranquilidade, a policía local ten xa dende hai bastante tempo instruccións nese sentido. Se teñen practicado xa algunhas intervencións importantes nese e noutros puntos onde acontecen estas cousas. Hai xa un tempo que este problema está detectado, e se está a vixiar de forma continuada”.

Quinto rogo/s
Intervén o concelleiro do grupo municipal popular don Alfonso Rey López para dicir: “Cando se rematen obras de calado que afecten para ben ou para mal ao concello, debería tratarse de paliar o mal con actuacións do grupo de goberno, para conservar o medio ambiente e os servizos que antes existían. Por exemplo, en Biduído, as obras do AVE deixaron deteriorado o regato de Tarrío, dende o nacemento á ponte, riba da vía, ou deixaron sen paso aos veciños de Biduído de Arriba que tiñan leiras ao outro lado da vía, véndose agora na obriga de transitar por riba da ponte sen arcén suficiente e pondo en perigo a súa vida. Rogamos pois as actuacións necesarias para resolver o problema”.
Sexto rogo/s
É respecto ao aparcadoiro de Carrefour, que se repoña a baranda, que a mín me da a sensación de que está cortada, non sei se estaba ou non estaba, está en mal estado de conservación.”
Sétimo rogo/s
Se refire a Aldea Nova, algúns veciños piden algún proxecto ou programa de desratización, porque nalgúns sitios hai moitos ratos.”

Intervén o señor alcalde don Carlos Antonio Fernández Castro que di: “Respecto deste tema os programas de desratización son periódicos e continuados, é certo que en ocasións concretas, poden non ser suficientemente eficaces, nese sentido agradecemos sempre que se nos comunique porque á empresa encargada de facelo dámoslle a pista para que se ataque esa zona dunha maneira máis forte e maís contundente”.
Oitavo rogo/s
Intervén o concelleiro do grupo municipal popular don Ramón García Argibay para dicir: “ En primeiro lugar o meu rogo é para falarlle da actitude antidemocrática que ven exercendo nos catro últimos meses en contra do noso grupo municipal, porque vostede se nega a incluír nos puntos da orde do día as nosas mocións e non entendemos o porqué desa actitude”

Intervén o señor alcalde don Carlos Antonio Fernández Castro que di: “Pois eu teño que contestarlle ao seu rogo dicindo que non teño ningunha actitude antidemocrática en absoluto, pero si teño que ordenar o desenvolvemento dos plenos, ademais dinlle unha opción, non darlle ningunha opción sería cercenar os seus dereitos, se vostede presenta como moción o que non é unha moción, ten a oportunidade de expoñelo, pero como rogo, eu incluso pensei que ia a trasformar a súa moción en rogo, co cal estaría vostede plenamente no seu dereito, non se lle cercena a vostede a súa posibilidade de tratar este asunto en sede plenaria. Teña en conta que a diferencia entre moción e rogo corresponde a alcaldía, pedín de urxencia orientación xurídica ao respecto, non cerceno ningún dereito democrático, se fose así, vostede tería incluso a oportunidade de levarme aos tribunais, pero non é así. 
Se quere eu estou disposto a falar aquí sen ningún tipo de problema do posible centro de dano cerebral, pódolle incluso ofrecer datos que vostede seguramente non coñece, pero plantexe un rogo porque unha moción non é, as mocións nun pleno non poden decidir que nun prazo máximo de cinco días se convoque unha comisión porque non é competencia do pleno, si é unha potestade súa pedir que se tome en consideración unha proposta de que se convoque no prazo de cinco días esa comisión, eso pode pedilo pero como un rogo, non como unha moción”.
Noveno rogo/s
Intervén o concelleiro do grupo municipal popular don Emilio Martínez Carballeira que di: “Boas noites, a sinal do límite de Bertamiráns, da estrada Bertamiráns-Santiago leva como dous meses desaparecida, rogo que se repoña esa sinal. Hai aceras completamente rotas e levantadas na entrada do aparcadoiro de Carrefour, na entrada da panadería Remigio, o mesmo pasa en fronte a cafetería Paramá. Recórdolle tamén unha vez mais que a bandeira española segue sen estar posta no CEIP Bispo Guerra Campos, non sei se tivo a delicadeza de pasar por ahí e ver que a bandeira galega segue estando soa”.

Intervén o señor alcalde don Carlos Antonio Fernández Castro que di: Lle digo para o seu coñecemento que a Consellería de Educación ten coñecemento do asunto, supoño que polo período vacacional do profesorado non o ten feito pero me garantizaron que o ían a facer, espero que ao inicio do curso ondee alí para a súa satisfación e para a de todos a bandeira española”.
Intervén o concelleiro do grupo municipal popular don Emilio Martínez Carballeira que di: “ A ver se é verdade, incluso se é necesario dende o partido popular pagamos a bandeira española”

Décimo rogo/s
Intervén o concelleiro do grupo municipal popular don Emilio Martínez Carballeira que di: “Respecto a obra que está detrás da casa de cultura, fará cousa de 15 días caeu  nesa obra un neno de 10 anos, creo que non saeu moi ben parado e iso é por falta de estar balada, asi que rogo tomen as oportunas medidas.

Intervén o señor alcalde don Carlos Antonio Fernández Castro que di: “ Nos como rogo que é tomamos nota, periódicamente revisamos que eso esté balado e varias veces se repuso algún dano que había, pero é factible sempre que poida entrar algún rapaz porque non son balados totalmente infranqueables.”.

PREGUNTAS.-

Primeira pregunta/s  

Intervén o voceiro do grupo municipal do BNG don Xosé Manuel Fernández López para dicir: “ A primeira pregunta vai dirixida ao señor Nieto Santiago. Polo fin de xullo eu presentei un escrito en relación á Aldea de Pedras por unha limpeza de cunetas. Eu comprobeino in situ, se cortaron uns accesos e a un camiño non se lle puxo a gavia nin o tubo. Xa vai para dous meses ¿cando pensan repoñer o acceso a esas fincas? Penso que é un camiño público”.
Intervén o concelleiro de obras don Gustavo Nieto Santiago para dicir: “Efectivamente é un camiño público, comprobéino despóis de recibir o escrito. Ímolo repoñer canto antes”.
Segunda pregunta/s 

Intervén o voceiro do grupo municipal do BNG don Xosé Manuel Fernández López para dicir: “ Esta pregunta vai dirixida ao alcalde, e refírese á empresa Casaverde. Nós temos aquí un escrito que di que lle solicitaron unha entrevista no mes de xuño outra no mes de xullo e outra en agosto, e non os recibiu. Independentemente do contido do proxecto, que non coñecemos e por tanto non nos podemos posicionar. A empresa tampouco se puxo en contacto con nós directamente, pero sí temos constancia de que non é a primeira empresa ou entidade que espera ser recibida polo alcalde. ¿os recibiu? se non ¿cál foi o motivo? e ¿ten pensado recibilos?”
Toma a palabra o señor alcalde don Carlos Antonio Fernández Castro que di: “Contéstolle in voce aquí mesmo sen problema ningún. Eu mantiven varias reunións con persoas que din ser representantes do grupo Casaverde, entre eles unha persoa que veu falar comigo en reiteradas ocasións para presentar supostos proxectos que dicían ser interesantes para o noso concello, por exemplo, un centro da terceira idade. Eu expúxenlles moi claramente a esas persoas que como non pode ser doutra forma estamos sempre dispostos a abrir portas a calquera proxecto mínimamente fundamentado e argumentado, e que cando menos fagan unha pequena memoria, den algún tipo de garantía de que estamos falando de algo serio. A persoa que acompañaba a esta xente é xa moi coñecida de vir por aquí, e xa vai polo quinto ou sexto proxecto que me presenta. O da terceira idade nos perecía interesante e oportuno, pero cando trouxo aquí ás persoas que supostamente tiñan que acometelo querían que o concello lles regalase os terreos, porque parece ser que noutros concellos llos regalaron. Como pode perfectamente vostede comprender e sei que o comparte, ningún alcalde rexeita algo que teña os mínimos visos de ser factible, e neste caso eu pedínlle cando menos uns apuntes. E dígolle tamén que recibín un escrito o día 21 de xullo sen asinar, que supostamente estaría asinado por unha persoa da que pola lei de protección de datos non vou dar o nome,  que se dirixe a min e que abaixo ten unha especie de logotipo “Casaverde, centro de dano cerebral”, cunha dirección de Alicante e un teléfono, ao que eu chamei e dixen que quería falar coa persoa responsable de expansión, que dixeronme era un tal Alberto Jiménez. 
Cando lle dixen que tiñamos un escrito, e que o feito de estar sen sinatura podería ser un erro subsanable, dixéronme que en Galicia non tiñan delegado, que había algunhas persoas que facían xestións para eles, abrindo territorio e despois chamándoos para ver se a eles lles podería interesar. 
Se a min me presentan unha proposta minimamente razonable, evidentemente nós estamos aquí para estudala, eu non rexeito ningún proxecto para o meu concello. Neste escrito de 21 de xullo se me di unha lindeza coma esta “comprendemos que su dedicación a otros cometidos ajenos a la vida municipal de ese concello limitan mucho su disponibilidad de tempo para una entrevista como la solicitada, por ello le solicitamos nos indique si esa reunión será posible o no. Si el tema planteado es de su interés nos indique si nos veremos en un futuro próximo”. Eu notifiqueilles cáles eran as condicións para falar deste tema, do que por suposto sí teño interés en falar, ten que ser falar sobre algo concreto. Eu agora mesmo podería ir ao despacho da alcaldía e traerlles a vostedes quince ou vinte carpetas de proxectos ou anteproxectos, avances, que me presentaron no concello nos derradeiros meses, como por exemplo o circuíto galego de alta velocidade, vou polo oitavo de campos de golf, polo oitavo tamén de centros da terceira idade, etc. Eu, evidentemente, recibo á xente, pero necesito facelo cun mínimo de garantías, e dende logo non me prace recibir a alguén que me di por escrito que comprende que a miña dedicación a outros cometidos, cando vostedes saben perfectamente que outros cometidos non me impiden estar oito horas diarias no concello ou máis se se tercia. Polo tanto non é unha cuestión de tempo, nin de ganas, é cuestión de que este concello, como concello emerxente que é, se nos adicamos a atender “proxectos de cafetería” botamos o mes niso. Cando en Alicante me din que non teñen delegado en Galicia senón que é  algo así como un comisionista, eu busco en internet o nome e os apelidos da persoa asinante e me saen unhas cantas entradas, por exemplo en Aproín, asociación de promotores inmobiliarios de Pontevedra, como unha das persoas do consello de redacción da revista de Aproín, e o poden comprobar vostedes en internet, e tamén aparece outra entrada como persoa que solicita a súa entrada de socio no clube financieiro atlántico de Vigo. Nada que obxectar a estas dúas cousas, pero non aparece por ningún lado o grupo Casaverde e ademais a persoa coa que falo eu en Alicante me di que non é máis cun comisionista. 
Polo tanto eu estou disposto a recibir a quen veña, pero sempre con condicións razonables. Cando se presenta aquí unha moción de urxencia dicindo que en cinco días se convoque a comisión de urbanismo para estudar a viabilidade deste proxecto para Ames, eu digo ¿qué proxecto? ¿unha cousa collida con pinzas? Deses xa viñeron máis, como por exemplo un señor nativo de Ameixenda que me visitou nas súas vacacións e me falou dunha grande lavandeiría industrial con setenta postos de traballo para discapacitados, e eu dixen que quería iso, que estamos no sitio axeitado e coas comunicacións idóneas, pero a continuación dixeron que a parcela lla tiñamos que regalar, así tamén fago eu política social. Señor Fernández, vostede que tivo experiencia de goberno aquí sabe que aparecen todos os días proxectos así. Insisto en que se hai un proxecto serio serei o primeiro en amarralo para Ames. E dígolle mais, hoxe pola mañán tivemos unha reunión onde me reunín con algún alcalde máis da mancomunidade, e máis ou menos todos din o mesmo. O alcalde de Brión dicía que lle parece unha grande idea, unha idea boa, pero que tamén están fartos de recibir ideas boas. E tamén dígolle que cando falan no escrito de que de non contestar nós nun prazo breve entenderán que non estamos interesados no tema e encamiñaran os esforzos a outros municipios donde nuestra propuesta a tenido (a sin hache) otro tipo de acogida, tales como Brión, Boqueixón ou Val do Dubra...” , pois con eses alcaldes falei eu, e me din que eles están espectantes a ver qué lles traen ¿ónde rematará indo este centro de dano cerebral? Ogallá sexa a Ames, agora, sempre digo á xente que en Ames  o valor do terreo non é o mesmo que en Negreira, Boqueixón ou Val do Dubra, se queren beneficiarse das instalacións de Ames téñennos que valorar. E dixen máis, teño catorce millóns de euros de solares para vender ¿cómo non vou estar interesado? Pero ese mesmo señor que veu con esta idea tróuxome hai pouco outra dunha residencia de estudantes para dúas mil prazas, e claro, cando oín iso en plena etapa de recesión da Universidade, toméino con interese, pero nada, non foi nin en Ames nin en ningún outro lugar. Así que, señor Fernández, a vostede que fixo a pregunta con toda corrección espero terlle contestado. Eu lin hai anos no Correo Gallego que o alcalde anterior, señor Astray estivo cuns investidores mexicanos que ían construír un hotel nos Batáns, e iso está nas hemerotecas, e aínda hoxe non hai tal hotel. Vendedores de soños e sobre todo no sector inmobiliario hóuboos, hainos e haberaos. Así que repítolle ao señor Fernández, que fixo a pregunta con toda corrección, que calquera proxecto é estudiado con cariño pola miña parte, porque ademáis torpe sería eu se podendo conseguir algo bó non o fixera. Agora, por exemplo,  o proxecto de alta velocidade para Ames teño serias dúbidas de poder levalo adiante, porque creo que o investimento inicial é de tres millóns de euros. 

 Terceira pregunta/s 

Intervén o voceiro do grupo municipal popular don Santiago Amor Barreiro para dicir: “A miña pregunta vai relacionada cunha intervención que xa houbo neste pleno onde se atopaban os meus compañeiros da lexislatura pasada. Por aquel entón se decidiu que o concello iniciase contactos con ADIF para chegar a un acordo e  recuperar os antigos camiños de ferro que quedaron sen uso na zona de Costoia co límite con Santiago. Actualmente está apropiándose a maleza deses camiños, e é unha pena que non se recuperen como rutas para os veciños e veciñas ¿fixo algunha xestión nese senso, ou ten en mente iniciar contacto co administrador de infraestruturas ferroviarias?”
Cuarta pregunta/s
“A seguinte pregunta refírese á convocatoria da orde do día de hoxe, na que me chama a atención que para deliberación e acordo o grupo de goberno só trouxera unha declaración institucional que todos os grupos apoiamos”. 
Toma a palabra o señor alcalde don Carlos Antonio Fernández Castro que di: “ Con respecto á pregunta sobre ADIF, houbo moitos contactos telefónicos, verbais, pero houbo tamén petición escrita, que pedirei me busquen no departamento correspondente e lla facilitaremos. Non hai máis de tres meses o concelleiro de obras e eu mesmo estivemos camiñando polo antigo treito do ferrocarril e fixemos xestións para a atención deses treitos, agora con ADIF, antes con RENFE, e onte mesmo estiven cun representante da Plataforma do tren de cercanías, que me plantexaba que hai sitios de Ames para abaixo que para este tren en concreto lles gustaría poder facer, e iso nos abre outra espectativa. Fixemos xestións e ademáis de poder facer esa intervención tipo paseo ou comunicación peonil hai un punto na Moniña que nos permitiría ampliar a estrada, que é moi estreita, o cal celebrarían os veciños.
Respecto á orde do día de hoxe, non é que eu a vaciara de contido senón que non fun quen de enchela, o cal non é o mesmo aínda que o pareza. Teño en marcha varias cuestións que son materia plenaria pero que por mor das vacacións dos diferentes departamentos administrativos e técnicos do concello, non foi posible ter preparada a documentación correspondente, por exemplo a posta a disposición da Consellería de Vivenda dunhas parcelas no S-16 “Galdrachán”. Eu estiven na consellería exactamente o día 30 de xullo ás nove e media da mañán onde tiven unha reunión co director xeral señor Daniel Pino, e con este mesmo señor, ás dez da mañá tiven outra reunión cun técnico da empresa. Naquela xuntanza lles plantexei que tiñamos parcelas, froito do proxecto de compensación do S-16, para poñer a disposición da consellería para a construción de vivendas de promoción pública. En canto teñamos o expediente completo virá a pleno. Tamén temos, entre outros temas, a negociación coa mancomunidade Serra do Barbanza sobre as cotas extraordinarias. Quere isto dicir que posiblemente nos vexamos na necesidade de convocar algún pleno extraordinario en setembro, ou se vemos que a dinámica das cousas fai que entren na convocatoria ordinaria, virán. Pero, insisto, ningunha intención de vaciar de contido a orde do día, senón a dificultade de enchelo. Ten a palabra o señor Moar”.
Quinta pregunta/s
Intervén o concelleiro do grupo municipal popular don Bernardo Moar Míguez para dicir: “ Quería preguntarlle porqué na praza Manuel Murguía de O Milladoiro e no paseo fluvial de Bertamiráns non funcionan as fontes”.

Toma a palabra o señor alcalde don Carlos Antonio Fernández Castro que di: “ Pois daréille unha información máis detallada, pero creo recordar que había algún tipo de risco sanitario que nos fixo cortar a auga nesas fontes por un risco de posible contaxio ou contaminación. Revisareino. Como sabe vostede na praza de Murguía había tamén un estanque que houbo que encher de terra porque era unha fonte de contaminación, ían alí os nenos a meter as máns en augas estancadas, e o das fontes foi algo parecido pero revisareino. Ten a palabra o señor Argibay”.
Sexta pregunta/s
Intervén o concelleiro do grupo municipal popular don Ramón García Argibay para dicir: “Como estamos no apartado de preguntas non me quero extender, pero sí dicirlle con respecto ao tema de Casaverde que nós temos aquí un escrito que sí está firmado. E preguntarlle porqué vostede non recibe á xente. A nosa intención simplemente é a mesma que debería ser a súa, crear riqueza no concello de Ames. Se podo intervir neste sentido digo que eu sí falei co axente de Casaverde de Alicante, me dixeron quén era esta persoa, que era persoa autorizada e me deron datos que non concordan cos que vostede deu aquí”.  
Toma a palabra o señor alcalde don Carlos Antonio Fernández Castro que di: “ Para evitar problemas, esas cousas se presentan aquí  no concello e polo rexistro xeral”.
Intervén o concelleiro do grupo municipal do partido popular don Ramón García Argibay para dicir: “ Eles quéixanse de que presentaron por rexistro tres escritos, en xuño, xullo e agosto, onde dan por pechado o tema, e me fixeron saber tanto dende Alicante como dende A Coruña que do que se queixan é que vostede se negou a recibilos”.
Toma a palabra o señor alcalde don Carlos Antonio Fernández Castro que di: “ Non é certo. Cando vostedes fixeron pública esta noticia, chamáronme dos medios de comunicación, e antes de que publicaran nada eu din todos estes datos. Hai unha xornalista que me chamou a continuación para dicirme que efectivamente fixera os mesmos pasos ca min. O escrito por certo está á súa disposición, porque é oficial do concello, e está sen asinar, é de día 21 de xullo e número 13.851. O que ten vostede aí será o de 20 de agosto, que tamén o teño eu. Me da a sensación, se mo permite,  de que tentan enredalos a vostedes, e non quero que sexa pexorativa esta impresión. Se a mín no escrito do 21 de xullo alguén me di que “no caso de non recibir contestación nun prazo breve entenderemos que non está interesado no tema” ¿a qué ven este escrito de agosto, un mes máis tarde, dicindo que dan por pechada a historia, se eles mesmos nos poñen un prazo breve? ¿a qué ven esperar un mes? Eu creo que aquí hai unha intención malévola de dar voltas e enredarnos. Eu dígolle unha cousa, que presenten unha memorieta, un pequeno documento, e me digan qué queren facer co solo, cando me dixeron que podían mesmo mercalo eu díxenlle que había dúas opcións, ou mercalo ao concello, que temos 14 millóns para vender, ou, se queren mercalo a particulares teñen que buscarse a vida, porque nós non facemos de intermediarios. Só faltaría. 
Cando vostede queira conversamos paciente e tranquilamente sobre isto e lle dou toda clase de explicacións, pero con franqueza dígolle que se está a construír un castelo dun grao de area. Ademáis estábame a insistir o señor Varela, él pasou a estes señores ao despacho un día, e eles mesmos no escrito este de 21 de xullo dín no segundo parágrafo que con anterioridade xa mantiveron conversas co señor tenente de alcalde señor Varela e coa señorita arquitecta municipal, aos cales expuxeron as súas intencións, e nunca mellor dito que as súas intencións, porque son iso, intencións. Que nos presenten unha mínima proposta escrita razonable e sobre iso traballamos. Vostedes sacaron este tema un día, chamáronme da Cadena SER, coincidiu coa apertura dun establecemento de hostalería en Ortoño, e este señor, que se chama Adrían, propoñente de varios temas deste calibre, veu falar comigo e me dixo que non me enfadara con él porque sacaran isto na prensa os do PP pero que él non lles dixera de sacalo, así que fíxense de qué estamos falando ¿cren vostedes que merece a pena que estemos falando disto hoxe no pleno? Tamén é certo que a mín me queda mal corpo se non teño a oportunidade de aclarar estes temas, porque da a sensación de que paso dos temas cando saben vostedes que estou negociando a diestro e siniestro para que se fagan cousas en Ames”. 
Sétima pregunta/s
Intervén polo grupo municipal popular don Emilio Martínez Carballeira que di: “ Eu xa sei que é unha persoa dada a esclarecer todo tipo de problemas que haxa aquí, porque o fin e o cabo e a súa obriga, eso non cabe dúbida, pero bueno, imos ao que imos, pregunto pola liña amarela que está na rúa da Fragua despois de pasar Mesón Douro, cando na entrada da casa do irmán do seu primeiro tenente de alcalde se lle permite deixar facer dous escalóns de acceso a súa vivenda invadindo a estrada cún perigo que hai hacia a circulación tanto de coches como de peatóns. 
Señor alcalde vostedes están aquí gobernando para subsanar erros dos anteriores e darlle o mellor servizo de calidade que se poda ofrecer para os veciños de Ames, entón o que lle quero dicir eu con isto, se isto foi un erro que cometeu o señor Astray, cosa que dudo, vostede o que ten que facer é tirar con eses escalóns e evitar un perigo nesa carretera que está ahí, é dicir, mentres non pasa nada pois non pasa nada, agora cando pase, paga o concello, como é de todos, ben, rógolle que tome nota, e se dalgunha maneira hai forma de evitar que eses escalóns estean aí. Os políticos estamos para o que estamos e por enriba de todos están os veciños, incluso dos partidos, debería de ser así”.

Oitava pregunta/s
Non cabe dúbida que no mundo profesional do periodismo hai profesionais, hai profesionaliños e hainos de aquela maneira, entón a mín o que me doe é ver nesta revista de Directo Ames unha nota escrita por unha tal Mónica me parece López Ribadulla, que corresponde a agosto/septiembre nº 19, que o señor alcalde don Carlos Antonio Fernández Castro di que á oposición non lle importa os intereses dos veciños, supoño que serían os veciños de Ames. Señor alcalde non diga iso, iso está ben que llo diga a aquel que acaba de aterrizar aquí fai tres ou catro días e non nos coñeza, parece que é vostede e o seu grupo de goberno que levan aquí 15 anos. O que si estivo publicamente demostrado, apoiado polos compañeiros do bloque,  cando presentou a moción de confianza para aprobar o orzamento, aquí se dixo que por enriba dos intereses dos veciños de Ames estaban os pactos e acordos que había entre os dous partidos, iso está aí, non sei a que ben a conto de que á oposición non lle importa os intereses dos veciños”.

Intervén o señor alcalde don Carlos Antonio Fernández Castro que di:”¿Cal é a pregunta?”.

Intervén polo grupo municipal popular don Emilio Martínez Carballeira que di:”Bueno, o que lle quero dicir eu con isto, que tan culpable é aquela periodista que pon un titular deste tipo como quen llo consinte, é dicir, vostede sabe perfectamente que isto non ten nada que ver coa realidade, e vostede debería dicirlle a esa periodista que deixe de poñer cousas que non teñen absolutamente nada que ver có que aquí se di”.
Intervén o señor alcalde don Carlos Antonio Fernández Castro que di:”¿ E a pregunta?”
Intervén polo grupo municipal popular don Emilio Martínez Carballeira que di: “ A pregunta é que lle ten que dicir a esa periodista que non se deixe manipular polo que vostede lle poida dicir, esa é a pregunta, pero sigo, porque mire, como no partido popular non queremos que nos regalen absolutamente nada pero tampouco queremos que nos fastidien, aquí hai que poñer o que hai que poñer, o que se fala e o que se acorda tal cual, nada maís, e entón ten aquí outra boa tamén, Tierras de Santiago martes 5 de agosto de 2008, escrito por unha tal ou un tal T.S. “Bertamiráns o pequeno vial que pasou a ser unha aposta urbana” aquí está fotografiado o local do centro médico, aos que descoñecen quen levou a cabo este local, o lector dirá que alcalde tan bo temos, e creame que cada servizo que lle de a este concello serei o primeiro en darlle a noraboa, porque o fin e o cabo nos imos a beneficiar todos, a mín o que non me cadra é o seguinte, que pon o punto de atención continuada de Bertamiráns (PAC) abriu as súas portas no 2006 e supuxo un considerable avance na atención sanitaria do concello, a xente que descoñeza o tema dirá vaia centro PAC que fixo o cabaleiro.” 
Intervén o señor alcalde don Carlos Antonio Fernández Castro que dí: “Pero ¿dí aí que foi feito por min?”.

Intervén polo grupo municipal popular don Emilio Martínez Carballeira que di: Vostede sabe perfectamente a onde quero chegar e o público tampouco é tonto para saber onde quero chegar. Despois a maiores, isto hai que ter cara para poñelo, claro,  tan culpable é quen o pon como quen llo consinte, neste caso é vostede,  porque o paseo fluvial de Bertamiráns non se construíu no 2004, pero señor alcalde se o paseo fluvial que temos aquí en Bertamiráns terminouse no 99, eu nacín aquí, deixe de engañar a xente, o paseo fluvial que eu saiba no 99 xa se tiña terminado, o que pasa é que queremos colgarnos medallas a conta doutros gobernos, así andamos, eu non me invento nada, está aquí escrito.”

Intervén o señor alcalde don Carlos Antonio Fernández Castro que dí:” Mire señor Carballeira vai a ter vostede o uso da súa palabra, non lle vou a cercenar ningún dereito, pero pense unha cousa, este apartado no que estamos é para o control do goberno pero non dos medios de comunicación, voulle a dicir unha cousa e pódema creer rotundamente, iso eu non o lin.”

Intervén polo grupo municipal popular don Emilio Martínez Carballeira que di: “Vostede é tan culpable como o periodista que o escribe por consentir esta noticia, o que vostede ten que facer é poñerse en contacto con iste T.S. e dicirlle o que puxeches en tal periódico non ten absolutamente nada que ver coa realidade, e démoslle o que lle corresponda a cada cual”.
intervén o señor alcalde don Carlos Antonio Fernández Castro que dí:” Nin en Directo Ames nin en Terras de Santiago decido eu o que se publica”

Novena pregunta/s
Intervén polo grupo municipal popular don Emilio Martínez Carballeira que di:”Hai  outro que me chama a mín moito a atención que é con respecto ao pazo da Peregrina di o seguinte: “Nun emprazamento privilexiado no centro da capital do concello e no marco duns fantásticos xardíns, o pazo da Peregrina de Bertamiráns, se convertiu nun punto de atracción de Bertamiráns, dende o ano 2006 este conxunto pasou a propiedade do concello, vostede o que quere é tomarnos o pelo, a pregunta que lle vou a facer eu é a seguinte, que procure que a prensa cando saque informacións que non teñan absolutamente nada que ver coa verdade, sexa persoa para dicirlle, olle, esto non é así coma ti dis. Esa é a pregunta, porque no mundo da prensa hai desgraciadamente moi poucos profesionais, e dende logo de min non se van a rir”.

Intervén o señor alcalde don Carlos Antonio Fernández Castro que dí: “Señor Martínez Carballeira con todo o cariño do mundo, a liña amarela na rúa da Fragua pintouse porque o departamento de policía local de tráfico do concello nos fixo un informe,  á vista do desorde de tráfico que había nesa rúa en tanto non se destrúen os edificios e cerres”

Intervén polo grupo municipal popular don Emilio Martínez Carballeira que di: “Alí non hai nada que derrubar, dende o Mesón Douro á seguinte casa, está todo aberto” 
Intervén o señor alcalde don Carlos Antonio Fernández Castro que dí: “Si, falo do lado contrario, a rúa ten dúas marxes, marxe dereito e marxe esquerdo, o sentido da rúa se establece partindo da rúa principal á complementaria, partindo da avenida da Maía, sentido dereito, hai unhas vivendas unifamiliais e doutro lado hai uns cerres do que é unha área de planeamento específico que hai que executar nun futuro e polo tanto nos permitirá ter unha rúa completamente ancha. Mentras tanto, como non collían facilmente dous sentidos de circulación estivemos estudiando unha alternativa que era darlle saída a rúa do tanatorio porque queríamos facer un bucle de circulación nun único sentido. O departamento de tráfico fíxonos un informe que para evitar alí o aparcamento débese poñer unha liña amarela e creo tamén que uns bolardos para facilitar o tránsito peonil,  a pesares non foron necesarios os bolardos”.

Intervén polo grupo municipal popular don Emilio Martínez Carballeira que di:”Respóndame respecto dos escalóns que hai na entrada da casa do irmán do tenente de alcalde que invaden por completo a rúa”.

intervén o señor alcalde don Carlos Antonio Fernández Castro que dí:”Eses escalóns aseguro con total rotundidade que son moi anteriores a este goberno municipal, de todos modos cando unha vivenda ou unha propiedade queda a distinto nivel da rasante se lle permite colocar escalóns ou rampas para salvar esa diferencia, imos buscar os antecedentes, e dareille máis información, o único que sei é, que no meu mandato como alcalde non se construiron, pero bueno, aclararemolo. Respecto do de Directo Ames eu non escribo en directo Ames nin dirixo a quen escribe, así que calquera pregunta ten que ir dirixida a ese medio, eu teño utilizado en algunha ocasión o dereito de réplica, cando hai algunha información que non me gusta porque creo que vai en contra do meu honor ou dos meus intereses directos, personais. Eu nesa mesma revista teño lido cousas miñas que  me doeron  bastante”.
Intervén polo grupo municipal popular don Emilio Martínez Carballeira que di:”Pero vostede está dacordo con ese titular”
Intervén o señor alcalde don Carlos Antonio Fernández Castro que dí:” Si. Iso díxeno eu na entrevista.”

Intervén polo grupo municipal popular don Emilio Martínez Carballeira que di:”¿E vostede cree que iso ten algo que ver coa realidade?”

Intervén o señor alcalde don Carlos Antonio Fernández Castro que dí:” Si. Sen dúbida e teño unha serie de exemplos para aclaralo”

Intervén polo grupo municipal popular don Emilio Martínez Carballeira que di:”Vostedes foron os que interpuseron por riba de todo os intereses e pactos de partido, por riba dos intereses dos veciños de Ames, vostedes e máis o BNG.”

Intervén o señor alcalde don Carlos Antonio Fernández Castro que dí:” Señor Martínez Carballeira agora é vostede o que está a facer uso da palabra cando non lle corresponde, voulle dicir unha cousa, en calquera caso os intereses serían lexítimos e ademais vostede debería estar contento e orgulloso, porque o seu partido defende que goberne a lista mais votada, así que con iso o único que se produciu é que goberna a lista mais votada ,así que debería estar vostede radiante de felicidade. 
O PAC creo recordar que se inagurou no 2006, aínda que podo confundirme. Distinto sería que dixera que o centro de saúde inauguróuse no 2006, cousa que evidentemente non é verdade.O paseo fluvial evidentemente no 2004 non se fixo, pero tampouco no 99”.
Intervén polo grupo municipal popular don Emilio Martínez Carballeira que di:”Pódolle asegurar a vostede  que foi no 99”

Intervén o señor alcalde don Carlos Antonio Fernández Castro que dí:” E igual, chame vostede a ese periódico e dígalle que se equivocaron. Con respecto ao Pazo da Peregrina, se ben non é moi preciso o apunte, si ten algo de razón no sentido de que ese pazo estaba cedido e inscrita a cesión no rexistro da propiedade a favor da Xunta de Galicia.  O anterior goberno municipal nada mais entrar na xunta o actual o goberno bipartito o recuperou ante notario para o concello”.
Intervén polo grupo municipal popular don Emilio Martínez Carballeira que di:”Pero iso é unha cousa e outra é que vostedes o conseguiran para o concello. Iso conseguiuno o goberno do señor Astray, señor alcalde”.
Intervén o señor alcalde don Carlos Antonio Fernández Castro que dí: ”Podo contarlle con pelos e sinais como foi”.
E non habendo mais asuntos de que tratar, o señor alcalde presidente dou por rematado o acto e levantou a sesión ás veinte e dúas horas e cincuenta e cinco minutos do día vinte e oito  de agosto de 2008 , de todo o que eu como secretaria certifico.

Vº Prace                                                                        A secretaria

O alcalde,

